
கொ

 	
கொக்கரித்த பேர் எல்லாம் கூடத் தீப் பாய்வார்களா? 

கொக்கரிப்பார்க்குச் சொர்க்கமோ? நெருப்பில் குதிப்பார்க்குச் சொர்க்கமோ?


	(தீயில்.)


கொக்கின் தலையில் வெண்ணெய் வைத்து அது உருகிக் கண்ணில் வழியும் போது பிடித்துக் கொள்வேன் என்றானாம். 

கொக்கின் தலையில் வெண்ணெயை வைத்துப் பிடிப்பது போல.


	(பிடித்தல்.)


கொக்கு இளங்குஞ்சும் கோணாத தெங்கும் கண்டது இல்லை. 

கொக்கு என்கிறது அத்தை, குத்த வருகிறது அத்தை, அத்தைத் துரத்திப் பார்த்தேன் அத்தை, பறந்து போச்சு அத்தை.

கொக்கு என்று நினைத்தாயோ கொங்கணவா? 


	(இருந்தீரோ? எண்ணினையோ? கொங்கணரே.)


கொக்குக்கு உண்டா வீரசைவம்?

கொக்குக்கு ஒன்றே மதி.

கொக்குக்கு ஒன்றே மதி; கொழுக்கட்டைக்கு ஒன்றே குறி. 

கொக்குக்குத் தெரியுமா கோழிக் குஞ்சைக் கொண்டு போக? 

கொக்குக் கூட்டத்தில் ராஜாளி விழுந்தாற் போல. 

கொக்கு குருவிபோலக் கொத்திக் கொத்திச் சேர்க்கிறது. 

கொக்குத் தின்னப் பெருச்சாளி பாய்ந்தாற் போல். 

கொக்குப் பிக்கலாட்டம். 

கொக்கு மேடை ஏறினால் மழை பெய்யும்.

கொக்கோகம் பார்த்தவன் அக்காளை ஏறுவான்.

கொக்கோடு இளங்குஞ்சு தெரிந்தார் இல்லை.

கொங்கனுக்குக் குலம் இல்லை; கொழுக்கட்டைக்குத் தலை இல்லை.

கொங்கிலே குறுணி விற்கிறது; இங்கு என்ன லாபம்? 

